
Бул макалада тарых сабагын окутууда окуучуларды 

адеп-ахлактуулукка тарбиялоо жөнүндө жазылган. Жаштар-

ды адеп-ахлактуулукка тарбиялоо ар дайым мамлекеттин кө-

нүлүнүн чордонунда турушу зарыл. Анткени тарбия адамзат, 

улут социум топтогон социалдык тарыхый тажрыйбаны, 

маданияттын руханий адеп-ахлак салттарын муундарга му-

растап өткөрүүнүн куралы болуп саналат. Келечек муунда-

рыбызды ата-бабаларыбыздын, улуу инсандарыбыздын 

чынчылдык, адамкерчилик, мекенчилдик, өз мекенин сүйүү 

сапаттарын окуу менен алардан үлгүү алууга үндөө. 

Коомдогу өтмө-катыштык жол жобосун жүзөгө ашырып 

турган улуу күч тарбия механизми аркылуу гана коом коом 

катары сакталары анык. Эртенки өсүп келе жаткан 

жаштарга өз Мекенин сүйүүгө, ички ынтымак – биримдикти 

бекем сактоого, мамлекеттүүлүктүн көз карандысыздыгын, 

өз эне тилин сүйгөн, элибиздин рух нарктарына моралдык 

кенчтерине, түптүү адат-салттарына аң-сезими жана жан-

дүйнөсү терең сугарылган, элинин тарыхын мыкты билип, 

ата-бабалардын азаттык үчүн бактылуу турмуш үчүн 

болгон күрөштөрүн жеткирүү менен патриоттуулукка 

тарбиялоо маселеси каралган. 

Негизги сөздөр: чынчылдык, мекенчилдик, патриоттуу-

лук, каада-салт, тарбия, адеп-ахлак, мурас, аң-сезим. 

Эта статья рассказывает о том, как воспитать и при-

вить у учеников нравственность на уроках истории. Нравст-

венное воспитание молодежи всегда должно быть в центре 

внимания государства. Ведь воспитание является инструмен-

том передачи из поколения в поколение накопленного челове-

чеством, нацией социума социально-исторического опыта, 

духовных нравственных традиций культуры. Призывать 

будущее поколение брать пример с наших предков, великих 

личностей, обучая их качествам честности, человечности, 

патриотизма, любви к своей родине. Только через механизм 

воспитания великой силы, реализующей в обществе принцип 

соразмерности, общество может быть сохранено как 

общество. На данный момент остро обсуждается проблема 

воспитания у подрастающей молодежи любви к своей Родине, 

твердого внутреннего согласия и единства. Привить и 

внедрить через уроки истории чувство патриотизма, 

стремление к независимости, любви к родному языку. Только 

через передачу глубоко проникнутого духовными ценностями, 

моральными сокровищами, исконными традициями нашего 

народа, глубокого знания истории народа, мы можем 

передать смысл борьбы предков за свободу и счастливую 

жизнь. 

Ключевые слова: честность, патриотизм, 

патриотизм, традиции,воспитание, мораль, наследие, 

сознание. 

This article deals with the ways of forming the morality in 

teaching the history. The moral education of young people should 

always be the focus of the State's attention. After all, education is a 

tool for transmitting the spiritual and moral traditions of cultu-

re.from generation to generation accumulated by human social 

and historical experience and the nation of society. Encourage 

future generations to follow the example of our ancestors, great 

personalities, teaching them the qualities of honesty, humanity, 

patriotism, and love for their homeland. Only through the 

mechanism of education of a great force that implements the 

principle of proportionality in society, society can be preserved as 

a society. Tomorrow we will consider the problem of educating the 

younger youth to love their Homeland, firm inner harmony and 

unity, patriotism, love for the independence of the state, the native 

language, deeply imbued with spiritual values, moral treasures, 

the primordial traditions of our people, a deep knowledge of the 

history of the people, the transmission of the struggle of their 

ancestors for freedom and a happy life. 

Key words: honesty, patriotism, patriotism, traditions, 

education, morality, heritage, consciousness. 

Адеп ахлактык тарбия ар бир келечек мууну-

бузду курчап турган чөйрөдө өзүн алып жүрүү 

эрежелерин, инсандар менен мамилелешүүнүн 

жолдорун үйрөтөт. Адеп ахлактыкка тарбиялоо 

жалпысынан алганыбызда бардык адамзаттын 

топтогон инсандык баалуулуктарынын жана 

ошондой эле кыргыз элибиздин нукура каада-

салттарынын, үрп-адаптарынын, алкагында 

жүргүзүлөт. Адеп ахлактык нормаларга, адилет-

түүлүк, адамгерчилик, берешендик, жоопкердүүлүк, 

ыймандуулук, намыскөйлүк, кечиримдүүлүк, сабыр-

дуулук, улууларга урмат көрсөтүү, кичүүлөргө үлгү 

болуп, эмгектенүүнү, сүйүүнү жана ошондой эле 

патриоттуулукту, ата-мекендин негизги белгилерин 

сыйлоо, мыйзамдуулукту сактоо, атуулдук жоопкер-

чиликтерди ишке ашыруу, өз пайдасын көздөбөгөн, 

элге пайдалуу иш жасаган жана башка ушул сыяктуу 

адамдык асыл баалуулуктар кирет [6, 139-б.]. 

Адеп-ахлак тарыхый мүнөзгө ээ. Түрдүү тары-

хый кырдаалга ылайык өзгөрүүгө учурап турат. 

Адеп-ахлактык инсандардын жекече 

мамилешүүсүнө, коомдук чөйрөгө жасаган 

байланыштарына, бири-бири менен жана коомдук-

чөйрө менен катнаштарына, ак-кара, ыймандуу-

ыймансыз, берешендик-караниеттик деген 

түшүнүктөр менен бааланат. 

Инсандын адептүүлүк аң-сезими анын жүрүш-

турушу менен ишмердүүлүгүнө өз таасирин 

тийгизет. Адеп-ахлактуулукка тарбиялоодо 

окуучуларга өз Ата Мекени тууралуу билимдерди 

берүү менен гана чектелбестен, алардын инсандык 

сапаттарын калыптандырууда тарых сабагын окутуу 

зор таасирин тийгизет. Тарыхый материалдардын 

негизинде окуучулардын кыргыз элинин тарыхына 

болгон илимий көз карашын, ар түрдүү тарыхый 

фактыларды жана алардын маанисин түшүнө алуу 

жөндөмдүүлүктөрүн калыптандыруу, улуттук жана 

дүйнөлүк маданий каада-салттарга жуурулуштуруу, 

маданияттын тилине ээ болуусун, окуучулардын 

инсандык сапаттарын өткөндү билүүнүн негизинде 

улуттук маданияттын маанилүү жетишкендиктерин 

өздөштүрүүсүнө, өзүн тарыхый өнүгүүнүн 

субъектиси катары аңдоосуна мүмкүнчүлүк түзүү 

менен мекенди сүйүүгө, коргоого, адептүүлүккө 

тарбиялоо.  

Кыргыз элинин тарыхы көп кылымдарды өзүнө 

камтыйт. Кыргыздар аман калуу үчүн башка уруулар 

менен согушууга, аларга көз каранды болуп жашоого 

мажбур болушкан. Тарыхыбызда түрктөрдөн женил-

ген Барсбектин мамлекетин эске албаганда 

эгемендүү жана сыймыктанууга татыктуу тарыхый 

мамлекетибиз Улуу Кыргыз Дөөлөтү бар экендиги 

факт. Бул мамлекет узак убакыт жашагандыгын, бул 

мамлекттүүлүккө жетишүүдө кыргыз элинин 

көптөгөн кыйынчылыктар башынан өткөндүгүн 

окуучуларга баса белгилеп кетүүбүз зарыл. Тарых 

чындыгында эле жашоого, жакшы жашоонун жолун 

таба билүүгө, бардар турмуш курууга үйрөтүп 

окутат. Адеп алгачкы адам баласы пайда болгондон 

берки адамзат коомунун өсүп-өнүгүүсүнүн тарыхы 

ар бирибиз үчүн баа жеткис чоң сабак. Миң 

жылдыктарды, кылымдарды өз ичине камтыган 

бүткүл дүйнөлүк тарыхый процесстин жүрүшүндө 

көптөгөн окуялар болду. Кээде коомдун өнүгүүсү 

тездесе, кээде кейиштүү көрүнүштөр көбөйүп, 

келечекке терс таасирин тийгизген учурлар болуп 

турду. Өткөн тарыхтын ар бири ири баскычындагы 

ийгиликтер менен кетирилген кемчиликтерди иргей 

билүү алга карай ар бир жарандын, а түгүл бүтүндөй 

бир өлкөнүн туура жол тандоосунун ачкычы. 

Ошондуктан, келечек муунубуз болгон жаштарга өз 

Мекенин сүйүүгө, ички ынтымак – биримдикти 

бекем сактоого, мамлекеттүүлүктүн көз каранды-

сыздыгын, өз тилибизди сүйгө билген, элибиздин 

нарк-наасилине, моралдык баалуулуктарына, тээ ил-

гертен келе жаткан каада-салттарына аң-сезими жана 

руханий дүйнөсү сугарылган, элибиздин өтүмүшүн 

мыкты билген, ата-бабаларыбыздын көз каранды-

сыздык үчүн жакшы турмуш үчүн болгон күрөш-

төрүн жеткирүү менен патриоттуулукка тарбиялоо.  

Кыргыз атрибуттарына сый мамиле жасоо, 

ошондой эле бардык адамзаттык чөйрөнүн гуманис-

тик, адептик асылдыктарын баалай билген демокра-

тияланган коомдун асылдыктарын жана негизги кө-

рөңгөчтөрүн сыйлай билген, достуктун жана улут 

аралык ынтымактын желбирегин бийик кармаган, 

көп маданияттуу чөйрөдө жашоого жөндөмдүү 

болгон, сабырдуу, ыймандуу, намысы бийик 

мээнеткеч инсан паракорчулукка, баңгиликке жана 

башка терс моралдык иштерге каршы күрөшүүдө 

активдүү жарандык позицияны туткан мекенчил 

инсан гана бекем күч, таяна турган тоо бере алат. 

Албетте, мындай атуулдук менталитет гана 

мекенибизди көз карегиндей сактайт жана өнүктүрөт 

[2, 284-б.]. 

Калкыбыздын адеп-ахлактык жана руханий каа-

да-салттарын бекем тутуу менен өсүп келе жаткан 

жеткинчектерибизди тарбиялоодо адеп-ахлактык 

тарбия өз салымын кошуп келет. Элибиздин адеп-ах-

лактык жана каада-салттары тынымсыз өнүгүү аба-

лында болуу үчүн эски менен жаңынын айырмачы-

лыктарын ар дайым терең анализдеп, аны талдоо 

менен калкыбыздын көөнөрбөс дөөлөттөрүнө басым 

жасоо керек. 

Адамдын адептүүлүгү жана акыл-эси, жүрүм-

туруму, дүйнөгө болгон көз карашы менен ыймандуу-

лук, адептүүлүк, тарбиялуулук дүйнөсүнүн ишенимин 

мүнөздөйт. Адептүүлүк тарбия ыймандуулукту сактоо 

менен элибиздин көөнөрбөс дөөлөттөрүнө таянып 

урмат-сый, нарк-наасил, ыйман баалуулуктарына 

карата мамилелешүүнү калыптандырууга болот [3, 

400-б.]. 

Кыргыз элинин нечендеген тарыхында адам ба-

ласынын улуу касиеттери, асыл көрүнүштөрү көө-

нөрбөс дөөлөттөрү аркылуу калыптанып өсүп-

өнүгүү мүмкүнчүлүгүнө ээ болгон. Тарыхты окутуу 

менен жаш муундарды адептүүлүккө, 

мекенчилдикке, кең пейилдүүлүккө, адамгерчиликке, 

ыймандуулукка тарбиялап келебиз. Тарыхта орду 

чон улуу инсандар И.Раззаков, А.Сыдыков, 

А.Иманбеков, К.Тыныстанов, Н.Исанов, А.Жусупов, 

Т.Кулатов ж.б. мамлекеттүүлүктү түптөөгө салым 

кошкон инсандарды окутуп-үйрөтүү менен жаш 

муундарды адамгерчиликтүүлүккө, чынчылдыкка, 

эмгекчилдикке үндөй алабыз. Жогорудагы 

инсандардын басып өткөн жолдорун окуп билүү 

менен окуучулардын патриоттуулук сезимдери артат 

десек да болот. Адептик тарбия берүү менен жаш 

муундарды өз мекенин сүйүүгө, кичипейилдүүлүккө, 

берешендикке тарбиялай алабыз.  

«Адамды адептүүлүккө тарбиялабай туруп, жөн 

гана билим берүү, коомго өтө коркунучтуу бирөөнү 

кошкон менен барабар», - деп Теодор Рузвельт айт-

кандай, адептүү болууга үйрөнүшүбүз керек. Жаран-

дарыбыз буга чейин адепсиз болчу деген түшүнүктөн 

алыспыз, бирок бүгүн тарбияга, айрыкча, өспүрүмдөр-

дүн жана жаштардын маданиятына мамлекеттик дең-

гээлде көңүл бөлгөн чоң жетишкендик десек да болот 

[5]. 

Себеби адам жакшы менен жаманды коомдон 

алып, өзүн өзү тарбиялайт. Ошондуктан бул нерсеге 

көңүл мурунтан бурулуш керек. Тилекке каршы, бар-

дык маселелерди бир мезгилде чечүү мүмкүн эмес. 

Жыл сайын актуалдуу маселелер көтөрүлүп жана де-

талдаштырылып чечилип келе жатат. 30 жыл эгемен-

дигибизде тарбия берүү жана маданияттуулук жаа-

тында жоготуулар көп болду. Адам – бул социалдык 

жандуу нерсе, ал тарбияны генден эмес, айлана-чөй-

рөсүнөн алат. Ыйман, адеп жана маданияттуулук – 

бул бири-биринен ажырагыс факторлор. Мамлекет-

тин көмөгүсүз адамдарды, айрыкча, өсүп келе 

жаткан муунду ыймандуулукка, адептүүлүккө 

тарбиялоо мүмкүн эмес [4]. 

«Улуттун эң кымбат байлыгы анын 

ыймандуулугунда жана анын адебинде» деп улуу 

жазуучу Н.Г. Чернышевский айткандай, ар бир 

адамдын эң баалуу сапаты – анын ыйманы. Келечек 

муун жаштарыбызды ыйбаа кылуу, тартынуу, 

ыраазы болуу, рахмат айтууга, кечиримдүүлүккө, 

өзүн жана улууларды урматтоого, айтылган сөздү 

жеткиликтүү туура кабыл алуу менен жакшы 

касиеттерге жаштайынан баштап туура тарбия 

берсек жакшы болот. Албетте, биз адеп тарбиясы 

дегенде эле,балдарды учурашууга, улууларды ур-

маттого жана башкаларга дагы үлгү болууга чакыра-

быз. Адептүүлүк тарбиясынын ичинде гана канчала-

ган тарбиянын очогу жаткандыгын туура түшүнүү 

менен кабыл алганыбыз оң. 

Ал эми чындап көңүл буруп карасак, адеп тар-

биясы – бул бир топ терең жана кенен түшүнүк. Анын 

негизги очогу болгон балдарды адамгерчиликтүүлүк-

кө, намыскөйлүүлүккө, боорукердикке, чынчылдыкка, 

мекенчилдикке, маданияттуулукка тарбиялоо керек. 

Элибизде «Жакшы болуу аста-аста, жаман болуу бир 

паста» деген сөз бекер жеринен айтылбаса керек. Тээ 

ата-бабаларыбыз адебсиз, ыймансыз, абийирсиз на-

рагында жок балдарды: «Эй атана наалат, ыйманы 

жок, тарбиясыз, уяты жок, намысы жок - сенин акба-

лын ушул беле?» Тукумундан сендей ыймансыздар 

чыкчу эмес, сен кайдан пайда болгонсуң? - деп, орой 

тартип бузукуларды айыл ичиндеги көрүнүктүү, ка-

дыр-барктуу карыялардан турган «аксакалдар соту» 

тартипке чакырып турган. Калктын алдында талкууга 

алынгандар эл алдында баш көтөрө алышпай, кети-

ришкен каталарын кайра кайталабоого аракеттениш-

кен [5].  

Улуулардын накыл сөздөрү менен алар көрсөт-

көн ыйман-адеп менен тарбиясыз балдарды тарбия-

лап келишкен. Акылдуу, абийирдүү, илимдүү, 

уяттуу, намыстуу, мээримдүү балдар менен ата-

энелер, аларга билим берген мугалимдер жүрүм-

туруму үлгүлүү болгон окуучулар менен 

сыймыктанбай койбойт. Мындай балдардан 

келечекте көп жакшылыктарды үмүттөнө алабыз. 

Мисалы:  

Тарых сабагында «Кыргыз элинин калыптаны-

шы» деген темада окуучулар бир бүтүн эл катары 

түптөлүшүбүздүн тарыхын окуп-үйрөнүү менен 

партиоттуулук, Ата Мекенди сүйүү, коргоо сезим-

дерине ээ болуп, улуттук биримдикти аңдап түшү-

нүшөт, адилеттүүлүккө, гумандуулукка, адеп-ахлак-

туулукка тарбияланышат. 

Адеп-ахлак – бул ата-энелер жана мугалимдер 

балдарга үйрөтүшү керек нерсе. Балдарга эмненин 

туура, эмне жаман экендигин үйрөтүү керек. Адеп-

ахлактуулукту түшүнүү жана алардын туура менен 

жаманды сезүүсү алардын өсүп жаткан чөйрөсүнө, 

ошондой эле алардын эмоционалдык, таанып-билүү, 

физикалык жана социалдык жөндөмдөрүнө байла-

ныштуу [5]. 

Бардык элдердин тарыхын, жалпы тарыхты би-

лүү адамдын жарандык мүнөздөмөлөрүн – патриот-

туулук жана интернационалдык сапаттарын калып-

тандырат; коомдук өнүгүүдөгү элдердин, айрым жа-

рандардын ролун аныктайт; адамзаттын адеп-ахлак-

тык эрежелерин аңдап билүүгө мүмкүндүк берет; 

адамдык абийир, коом алдындагы милдет өңдүү дөө-

лөттөрдү баалоого, коомдогу жана адамдардагы жак-

шы-жаман сапаттарды ажыратууга, билүүгө, жакшы 

эмес сапаттардын коомго, адамдардын тагдырына 

тийгизген кесепет-кейирин аңдай алууга мүмкүндүк 

берет. 

Улуу Конфуций: «Келечекти аңдап билүү үчүн 

өткөн тарыхты үйрөнгүлө», - деген. Анткени 

тарыхты үйрөнүү тарыхый түшүнүктөр менен ой 

жүгүртүүгө, коомду тынымсыз өнүгүүдө кароого, 

учурдагы коомдук турмушту өткөн мезгил, доор 

менен салыштырып баалоого,абийирдүүлүккө, 

адептүүлүккө, келечекке илимий негизде көз 

жүгүртүүгө кеңири мүмкүнчүлүктөрдү ачат. Учурду, 

өткөн турмушту жана келечекти, тарыхый 

биримдикте, хронологиялык жана диалектикалык 

байланышта кароо – тарых илиминин эң негизги 

милдети. 

Коомчулукту курчаган адеп-ахлак кризистик 

шартта эгемендүү мамлекетибиз өлкөдөгү тарбия 

институттарына так көрсөтмө, үлгү боло тургандай 

улуттук дөөлөттөргө, элдик руханий, адептик-

ыймандык салттарга жана жалпы адамзаттык 

руханий байлыктарга таянган таалимдерге, 

стратегияларды, концепцияларды түзүп, аны 

бекитип, анын шартында узак убакыттуу тарбия 

программасын, практикалык иш-чаралардын 

комплексин иш жүзүнө ашырышы күн тартибиндеги 

зарыл милдеттердин бири. 

Жаш муундардын эрдиктери, 

тайманбастыктары тээ илгертен келе жаткан ата-

бабаларыбыздын эрдиги, берген тарбиялары деп 

эсептелет. Баатырдык жөрөлгөлөр, көрүнүштөр, 

эзелтеден келе жаткан каада-салттар муундан-муунга 

ыйык мурас катары калтырып келишкени бүгүнкү 

күнгө чейин таалим-тарбиянын эң күчтүү каражаты 

катары пайдаланышкандыгында. 

Тарыхтагы белгилүү инсандарды, тарых 

сабагын окутуу менен биргеликте жаш муундардын 

көз карашын, дүйнө таанымын арттырып адеп-

ахлактуулукка тарбиялай алабыз. Белгилүү 

инсандарыбыздын, ата-бабаларыбыздын басып өткөн 

жолдору балдардын жашоого болгон кызыгуусун 

жана жөндөмдүү калыптанышында өзгөчө таасирин 

тийгизет. 

